
ABSTRAK 

 

Syarahan ini membahas persentuhan masyaakat tempatan (lokal) di rantau 

Melayu-Nusantara dengan aneka teknologi rakaman suara dan mengkaji 

kesan-kesannya secara sosio-budaya dalam pemertahanan atau pemaknaan 

semula (redefinition) identiti tempatan, dengan mengambil etnik 

Minangkabau sebagai kes kajian. Berkampung halaman di Sumatera Barat, 

Indonesia, etnik Minangkabau dikenal dengan budaya merantau-nya dan 

memadukan dua sistem sosial yang memiliki prinsip yang bertentangan, iaitu 

Islam dan nasab ibu (matriliny). Kerana teknologi rakaman, terutamanya 

kaset dan video compact disc (VCD), sudah digunakan secara luas untuk 

merepresentasikan dan memediatisasi unsur-unsur budaya pelbagai puak di 

dunia Melayu-Nusantara, tidak terkecuali Minangkabau, syarahan ini 

mengkaji pengaruh industri rakaman Sumatera Barat, melalui produk-

produk yang dihasilkannya (kaset, CD dan VCD komersial), terhadap 

pemertahanan dan penerjemahan semula identiti dan perasaan 

keminangkabauan (the Minangness). Mengingat betapa bersemangatnya 

penerimaan masyarakat Melayu-Nusantara terhadap pelbagai produk 

teknologi rakaman suara, sangatlah lojik untuk berhujah bahawa teknologi 

ini telah menimbulkan efek signifikan dalam merubah konfigurasi 

kebudayaan etnik-etnik dan masyarakat tempatan. Dengan kata lain, 

syarahan ini membicarakan bagaimana suara mekanikal moden yang boleh 

direproduksi dan bersifat mekanik – berkat penemuan teknologi rakaman 

suara – mempengaruhi kehidupan manusia, yang pada gilirannya telah 

menyebabkan terjadinya transformasi kebudayaan tempatan. 

